      
ԱՄՓՈՓԱԹԵՐԹ
«Սլոն-ֆուդ» սահմանափակ պատասխանատվությամբ ընկերությանն առանց մրցույթի կառուցապատման իրավունքով հողամաս տրամադրելու մասին» Կառավարության որոշման  նախագծի վերաբերյալ ստացված                                        դիտողությունների և առաջարկությունների
	1.  ՀՀ ֆինանսների նախարարություն
	31.08.2023թ.

	
	N     01/9-1/17172-2023

	Ուսումնասիրելով Ձեր 28.08.2023թ-ի N ԳՍ/14.1/26184-2023 գրությամբ ներկայացված՝ ««Սլոն-ֆուդ» սահմանափակ պատասխանատվությամբ ընկերությանն առանց մրցույթի կառուցապատման իրավունքով հողամաս տրամադրելու մասին»  ՀՀ կառա¬վա¬¬րութ¬յան որոշ¬ման նախագիծը (այսուհետև՝ Նախագիծ), հայտնում ենք հետևյալը.
Նախագծով նախատեսվում է Երևան համայնքի Արաբկիր վարչական շրջանի Կոմիտասի պողոտայի հ.2/3 հասցեում գտնվող Երևան համայնքի սեփականությունը հանդիսացող 5,089.13քմ մակերեսով հողամասից «Սլոն-ֆուդ» սահմանափակ պատասխանատվությամբ ընկերությանը՝ առանց մրցույթի, 30 տարի ժամկետով, կառուցապատման իրավունքով տրամադրել 220.0 քմ մակերեսով հողամաս՝ համաձայն Երևանի քաղաքապետի կողմից հաստատված հատակագծի: Միաժամանակ նախատեսվում է, որ ընկերությունը պարտավորվում է իրականացնել նշված հողամասին կից գտնվող շուրջ 0.5 հեկտար մակերեսով այգու վերակառուցման (արդիականացման) աշխատանքները՝ համաձայն հավելվածի: 
Ողջունելով Երևանի Կոմիտասի պողոտայի հ.2/3 հասցեում գտնվող շուրջ 5000 քմ մակերեսով հողամասում գտնվող այգու վերակառուցման (արդիականացման) առաջարկությունը, ինչպես նաև բնակչության համար բարեկեցիկ միջավայր ստեղծելու նախաձեռնությունը՝ ներկայացնում ենք որոշ հարցադրումներ․
Հաշվի առնելով, որ Հայաստանում Նախագծով ներկայացված գործունեության շրջանակներում նախաձեռնություններ իրականացվել են, և կան կազմակերպություններ, որոնք ունեն ժամանցի և մանկական զարգացման կենտրոն հիմնելու, նման ծրագրեր իրականացնելու փորձառություն (օրինակ՝ ՔՈԱՖ բարեգործական հիմնադրամը, ԹՈՒՄՈ կենտրոնը), ինչպես նաև կարող են ներկայացնել առավել մրցունակ պայմաններ՝ առաջարկում ենք կառուցապատման իրավունքով հողամաս տրամադրելու վերաբերյալ ծրագրի մասով նախաձեռնություններով և առաջարկություններով հանդես գալու հնարավորություն ընձեռել նաև այլ կազմակերպությունների կամ լրացուցիչ հիմնավորել այլ կազմակերպությունների կողմից առաջարկների ներկայացման անհրաժեշտության բացակայությունը և այն, թե ինչու է ներկայացված Նախագիծը համարվում լավագույն առաջարկը։
Քանի որ առաջարկվող Նախագծով առանց մրցույթի կառուցապատման իրավունքով հողամասը տրամադրելու արդյունքում նվազելու է Երևան քաղաքի եկամուտներ գեներացնելու հնարավոր բազան, անհրաժեշտ է ներկայացնել համայնքի սեփականություն հանդիսացող հողատարածքի այլընտրանքային օգտագործման արդյունքում հնարավոր եկամուտների վերաբերյալ հաշվարկներ, օրինակ՝ վարձակալությամբ տրամադրման կամ վաճառքի դեպքերում։ 
Այնուամենայնիվ նախագիծը ներկայացված բովանդակությամբ շրջանառելու պարագայում առաջարկում ենք.
1.Նախագծի 1-ին կետում նշել, թե հատկացվող հողամասի վրա ինչ բնույթի գործունեություն է իրականացվելու (հողամասի հատկացման նպատակը),
	   



 Ընդունվել է:
[bookmark: _GoBack]Նախագծի 1-ին կետում կատարվել է համապատասխան փոփոխություն
 

	 

	2. Նախագծի 2-րդ կետի 3-րդ ենթակետում նշել, որ 18 ամսվա ընթացքում նախատեսված աշխատանքների իրականացման ավարտը վերաբերվում է ինչպես 220.0 քմ մակերեսով հողամասի կառուցապատման, այնպես էլ 0.5 հեկտար մակերեսով այգու վերակառուցման (արդիականացման) աշխատանքներին,

	Չի ընդունվել:
Քանի որ Երևան համայնքի համար առաջնահերթ է նշված ժամկետում այգու արդիականացման և վերակառուցման նախագծի իրականացումը, ինչի պարագայում ժամկետ է սահմանվել միայն այգու վերականգման մասով: 
	

	3. Նախագծում հստակեցնել, թե ում կողմից է իրականացվելու կառուցապատողի կողմից պարտականությունների կատարման մոնիթորինգը (այդ թվում, 0.5 հեկտար մակերեսով այգու ընթացիկ նորոգման և շահագործման հետ կապված),
	Ընդունվել է մասնակի:
Քանի որ քննարկվող հողամասը հանդիսանում է  Երևան համայնքի սեփականությունը, ինչի պարագայում կառուցապատողի կողմից պարտականությունների կատարման մոնիթորինգի վերաբերյալ դրույթներ կներառվեն  կառուցապատման իրավունքի պայմանագրում:

	

	4.	Նախագծում նշել, որ 2-րդ կետի 3-րդ ենթակետի հիմքով պայմանագրի լուծարման դեպքում կառուցապատողի կողմից կատարված ներդրումները փոխհատուցման ենթակա չեն։
	Ընդունվել է:
Նախագծի  2-րդ կետի 3-րդ ենթակետում կատարվել է համապատասխան փոփոխություն
	

	2.  Քաղաքաշինության կոմիտե

	31.08.2023թ.

	
	N  01/11.1/11344-2023

	 ««Սլոն-ֆուդ» սահմանափակ պատասխանատվությամբ ընկերությանն առանց մրցույթի կառուցապատման իրավունքով հողամաս տրամադրելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն դիտողություններ և առաջարկություններ չունի:
	  Ընդունվել է ի գիտություն: 
	 

	3. Կադաստրի կոմիտե
	01.09.2023թ.

	
	N   ՍԹ/11941-2023

	«Սլոն-ֆուդ» սահմանափակ պատասխանատվությամբ ընկերությանն առանց մրցույթի կառուցապատման իրավունքով հողամաս տրամադրելու մասին» ՀՀ կառավարության որոշման նախագծի վերաբերյալ առաջարկություններ չունենք:

	  Ընդունվել է ի գիտություն:
	

	4.  ՀՀ Շրջակա միջավայրի նախարարություն
	31.08.2023թ

	
	№  1/02.5/12532-2023

	ՀՀ շրջակա միջավայրի նախարարությունը  շրջակա միջավայրի նախարարությունը «Սլոն-ֆուդ» սահմանափակ պատասխանատվությամբ ընկերությանն առանց մրցույթի կառուցապատման իրավունքով հողամաս տրամադրելու մասին» Կառավարության որոշման նախագծի վերաբերյալ առարկություններ չունի: 
Ներկայացնում եմ առաջարկություններ նախագծի վերաբերյալ։
Նախագծի.
1. 2-րդ կետի 1-ին ենթակետում հստակեցման կարիք ունի վերակառուցման ենթակա տարածքի չափը,	 
	   Ընդունվել է:
 Նախագծի 2-րդ կետի 1-ին ենթակետում  կատարվել է համապատասխան փոփոխություն:



	2. 2-րդ կետի 3-րդ ենթակետում «Պայմանագիրը կարող է միակողմանի լուծարվել» ձևակերպումն անհրաժեշտ է փոխարինել «Պայմանագիրը ենթակա է լուծման» բառերով,
	   Չի ընդունվել:
Քանի որ ծրագրի իրականացման շրջանակում կարող են ի հայտ գալ  իրավիճակներ, օրինակ անհաղթահարելի ուժի ազդեցություն կամ չնախատեսված այլ հանգամանքեր: 



	3. 2-րդ կետի 3-րդ ենթակետում «50 (հիսուն միլիոն)» բառերը անհրաժեշտ է փոխարինել «50 000 000 (հիսուն միլիոն)» բառերով։
Համաձայն «Շրջակա միջավայրի վրա ազդեցության գնահատման և փորձաքննության մասին» օրենքի 12-րդ հոդվածի 6-րդ մասի և 4-րդ մասի 8-րդ կետի «գ» ենթակետի՝ նախատեսվող գործունեությունը ենթակա է շրջակա միջավայրի վրա ազդեցության գնահատման և փորձաքննության:

	 Ընդունվել է:
  Նախագծի 2-րդ կետի 3-րդ ենթակետում կատարվել է համապատասխան փոփոխություն

	5. ՀՀ կրթության, գիտության, մշակույթի և սպորտի նախարարություն
	01.09.2023թ.

	
	N 01/20.1/23101-2023

	«Սլոն-ֆուդ» սահմանափակ պատասխանատվությամբ ընկերությանն առանց մրցույթի կառուցապատման իրավունքով հողամաս տրամադրելու մասին» ՀՀ կառավարության որոշման նախագծի վերաբերյալ ՀՀ կրթության, գիտության, մշակույթի և սպորտի նախարարությունը իր իրավասությունների շրջանակում առարկություններ չունի, քանի որ ք. Երևան, Արաբկիր, Կոմիտասի պողոտա 2/3 հասցեում առկա չեն պատմության և մշակույթի հուշարձաններ:
	  Ընդունվել է ի գիտություն:
	 

	6.  ՀՀ էկոնոմիկայի նախարարությունն
	06.09.2023թ.

	
	N 01/17337-2023

	«Սլոն-ֆուդ» սահմանափակ պատասխանատվությամբ ընկերությանն (այսուհետ՝ Ընկերություն) առանց մրցույթի կառուցապատման իրավունքով հողամաս տրամադրելու մասին» Կառավարության որոշման նախագծի (այսուհետ՝ Նախագիծ) վերաբերյալ, ՀՀ էկոնոմիկայի նախարարությունը հայտնում է հետևյալը․
Հարկ է նշել, որ Նախագծում ներկայացված չէ, թե ինչ պայմաններով է կատարվում ներդրումային ծրագրի աշխատանքը, ինչպե՞ս է ընտրվել հենց այս ընկերությունը, ինչպես նաև Նախագծում ներկայացված չեն կառուցապատման նախագծի չափն ու այդ նախագծի մեջ սրճարանի չափը, ներկայացված չեն ներդրումների ծավալը և այլն։ 
Միաժամանակ, խնդրում եմ տրամադրել տեղեկատվություն, թե մինչ այժմ ո՞ր ընկերությունն է Երևանի Կոմիտասի պողոտայի հ.2/3 հասցեում գտնվող այգում իրականացրել շինարարություն։
Հաշվի առնելով վերոգրյալը՝ հայտնում ենք, որ Նախագծի վերաբերյալ հնարավոր կլինի տրամադրել տեղեկատվություն ներկայացված հարցադրումների պարզաբանելու դեպքում։
	    ՉԻ ընդունվել: 
    ՀՀ հողային օրենսգրքի 76-րդ հոդվածի 5-րդ մասով հողամասն առանց մրցույթի վարձակալության կամ կառուցապատման իրավունքով տրամադրման դեպքերը սահմանում է կառավարությունը: 
 Նախագիծը մշակվել է Մերգելյան այգու արդիականացման և վերակառուցման նպատակով: Այն իրենից ներդրումային ծրագիր չի ներկայացնում:
   Կից հավելվածում նշված են ժամանցի և մանկական զարգացման կենտրոնի չափերի վերաբերյալ տեղեկություն:
     Մերգելյան այգու  վերակառուցման ծրագրի 2 տարբերակ քննարկվել է ակտիվ քաղաքացի հարթակում /հրապարակվել է 25.06.2023թ/ և հաղթող է ճանաչվել մասնավոր ընկերության կողմից ներկայացված առաջարկը: Հաշվի առնելով ակտիվ քաղաքացու հարթակում քաղաքացիների կողմից թողնված առաջարկությունները և մեկնաբանությունները ներկայացված նախագծով զգալի նվազեցվել է ժամանցի սրահի մակերեսը և ավելացվել կանաչ գոտիները:
        Քննարկվող հատվածում առկա շինությունները   Երևանի քաղաքապետարանի կողմից ապամոնտաժվել են և շինարարություն  չի իրականացվել:
	 

	7.   ՀՀ արդարադատության նախարարությունն
	06.09.2023թ.

	
	N /27.2/39987-2023

	Կից ներկայացնում ենք «Սլոն-ֆուդ» սահմանափակ պատասխանատվությամբ ընկերությանն առանց մրցույթի կառուցապատման իրավունքով հողամաս տրամադրելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության կարծիքը:   «Սլոն-ֆուդ» սահմանափակ պատասխանատվությամբ ընկերությանն առանց մրցույթի կառուցապատման իրավունքով հողամաս տրամադրելու մասին» Հայաստանի Հանրապետության կառավարության որոշման նախագծի վերաբերյալ առարկություններ չունենք:
	  Ընդունվել է ի գիտություն:

	8.    Տարածքային զարգացման և շրջական միջավայրի նախարարական կոմիտեի նիստի արձանագրություն
	12.09.2023թ.

	
	N ԿԱ/270-2023

	 Առաջարկվել է խմբագրել ՀՀ կառավարության որոշման նախագիծի 1-ին կետը՝ լրացնելով «հավանություն տալ» ձևակերպումը:
	Ընդունվել է  մասնակի:
Քննարկման արդյունքում առաջարկվում է օգտագործել «Թույլատրել Երևանի քաղաքապետին» ձևակերպումը, քանի որ որոշումը մշակվել է Մերգելյան այգու արդիականացման և վերակառուցման նպատակով և այն իրենից ներդրումային ծրագիր չի ներկայացնում:
Կատարվել է համապատասխան փոփոխություն որոշման նախագծում:





